দিগপাইতে আ’লীগ নেতা ইঞ্জিনিয়ার মোজাফ্ফর হোসেনের আয়োজনে ইফতার মাহফিল 

এস.এম হোসাইন আছাদ, জামালপুর ॥
পবিত্র মাহে রমজান উপলক্ষে জামালপুর সদর উপজেলার দিগপাইত ইউনিয়নে জামালপুর জেলা আওয়ামী লীগের সদস্য আলহাজ ইঞ্জিনিয়ার মো. মোজাফ্ফর হোসেনের আয়োজনে দোয়া ও ইফতার মাহফিল অনুষ্ঠিত হয়েছে। বুধবার সন্ধ্যায় ছোনটিয়া বাজার এলাকায় মামুন স্মৃতি পাবলিক স্কুলে দিগপাইত ইউনিয়ন আওয়ামী লীগ ও অঙ্গ সহযোগী সংগঠনের উদ্যোগে এ ইফতার মাহফিল অনুষ্ঠিত হয়। 

দিগপাইত ইউনিয়ন আওয়ামী লীগের সভাপতি মহসীনুজ্জামানের সভাপতিত্বে ইফতারের আগে সংক্ষিপ্ত আলোচনা সভায় প্রধান অতিথির বক্তব্য রাখেন জামালপুর জেলা আওয়ামী লীগের অন্যতম সদস্য ও জামালপুর সদর-৫ আসনের আওয়ামী লীগের এমপি মনোনয়ন প্রত্যাশী আলহাজ ইঞ্জিনিয়ার মো. মোজাফ্ফর হোসেন।
ইফতার মাহফিলে অন্যান্যের মধ্যে বক্তব্য রাখেন জামালপুর জেলা আওয়ামী লীগের সদস্য অধ্যক্ষ আব্দুল হামিদ, দিগপাইত ইউপি চেয়ারম্যান মিজানুর রহমান মাস্টার, দিগপাইত ইউনিয়ন আওয়ামী লীগের সাধারণ সম্পাদক গোলাম রব্বানী প্রমুখ। এছাড়া ইফতার মাহফিলে ইউনিয়ন আওয়ামী লীগ, মহিলা আওয়ামী লীগ, যুবলীগ, ছাত্রলীগ, শ্রমিক লীগ, স্বেচ্ছাসেবক লীগসহ অন্যান্য নেতৃবৃন্দ উপস্থিত ছিলেন। 

এ সময় অনুষ্ঠানের প্রধান অতিথি জেলা আওয়ামী লীগের সদস্য আলহাজ ইঞ্জিনিয়ার মো. মোজাফ্ফর হোসেন বলেন, প্রধানমন্ত্রী শেখ হাসিনার নেতৃত্বে দেশ আজ উন্নয়নের রোল মডেল। সারা দেশে ব্যাপক উন্নয়ন হয়েছে। তাই এই উন্নয়নের ধারাকে অব্যাহত রাখতে আগামী দিনে আবারও নৌকা প্রতীকে ভোট দেওয়ার আহবান জানান তিনি। পরে প্রধানমন্ত্রী শেখ হাসিনার দীর্ঘায়ূ কামনা করে বিশেষ মোনাজাত করা হয়।###
